Ա Մ Փ Ո Փ Ա Թ Ե Ր Թ
<<ԱՐՏԱԴՐԱՏԵՍԱԿՆԵՐԻ ՀԱՄԱՐ ԱՐՏԱԴՐՈՂԻ (ՆԵՐՄՈՒԾՈՂԻ) ՊԱՏԱՍԽԱՆԱՏՎՈՒԹՅԱՆ ԸՆԴԼԱՅՆՄԱՆ ՀԱՄԱԿԱՐԳԵՐԻ ՎՐԱ ՀԻՄՆՎԱԾ ՎՃԱՐՆԵՐԻ ՀԱՄԱԿԱՐԳԻ ՆԵՐԴՐՄԱՆ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	
	ՀՀ արդարադատության նախարարության 27.12.2016թ.
N 01/14/17567 գրություն

	  1. Նախագծի վերնագիրն անհրաժեշտ է խմբագրել և համապատասխանեցնել Հայաuտանի Հանրապետության կառավարության 2013 թվականի նոյեմբերի 14-ի նիuտի N 47 արձանագրության 11-րդ կետով հավանության արժանացած «Բնապահպա​նության ոլորտի նորարարական ֆինանսա​տնտեսական մեխանիզմների ստեղծման հայե​ցա​կար​գից բխող խնդիրների իրականացման միջոցառումների ծրագրին հավանություն տալու մասին» արձանագրային որոշման հավելվածի 6-րդ կետի պահանջներին, մասնավորապես՝ նախագծի  վերնագրից և ամբողջ տեքստից անհրաժեշտ է հանել «(ներկրողի)» բառն իր համապատասխան հոլովաձևերով:
	Ընդունվել է 
	 Սույն նախագծի փաթեթում ներառվել է նաև <<ՀՀ կառավարության 2013 թվականի նոյեմբերի 14-ի նիuտի N47 արձանագրության 11-րդ կետով հավանության արժանացած որոշման մեջ փոփոխություն կատարելու մասին>> ՀՀ կառավարության արձանագրային որոշման նախագիծը: Միաժամանակ, հիմք ընդունելով միջազգային փորձը, ինչպես նաև կատարված ուսումնասիրությունների արդյունքները` ՀՀ-ում նպատակահարմար է պատասխանատվություն սահմանել նաև ներմուծողի համար` ելնելով խնդրո առարկա արտադրատեսակների ներմուծման ծավալների մեծ տեսակարար կշռից:

	
	
	2. Նախագծի 2-րդ կետում «նախարարին՝» բառից հետո անհրաժեշտ է լրացնել «հայեցակարգը ուժի մեջ մտնելուց հետո» բառերը:
	Ընդունվել է 
	Նախագծում կատարվել է համապատասխան լրացում

	
	
	3. Նախագծով հաստատվող հայեցակարգում «ձեռնարկություններ» բառն իր համապատասխան հոլովաձևերով անհրաժեշտ է փոխարինել  «կազմակերպություններ» բառով՝ նկատի ունենալով Հայաստանի Հանրապետության քաղաքացիական  օրենսգրքի պահանջները:
	Ընդունվել է 
	Նախագծում կատարվել են համապատասխան փոփոխություններ

	
	
	4. Նախագծով հաստատվող հայեցակարգի 36-րդ կետի 2-րդ ենթակետի գ) պարբերությունում անհրաժեշտ է հստակեցնել «էկոլոգիական աուդիտի» հասկացությունը:
	Ընդունվել է 
	Նախագծում կատարվել է համապատասխան լրացում


	
	
	5. Նախագիծն անհրաժեշտ է համաձայնեցնել ՀՀ տնտեսական զարգացման և ներդրումների նախարարության և ՀՀ կառավարությանն առընթեր պետական եկամուտների կոմիտեի հետ:
	Ընդունվել է
	Նախագիծը համաձայնեցվել է ՀՀ տնտեսական զարգացման և ներդրումների նախարարության և ՀՀ կառավարությանն առընթեր պետական եկամուտների կոմիտեի հետ:

	1.
	ՀՀ տարածքային կառավարման և զարգացման նախարարության 14.12.2016թ.
 N 01/16.2/5630 գրություն
	 1.Նախագծի Հավելվածի վերնագիրը շարադրել հետևալ խմբագրությամբ`  «Հայեցակարգ արտադրատեսակների համար արտադրողի (ներկրողի) պատասխանատվության ընդլայնման համակարգերի ներդրման».
	Ընդունվել է
	Նախագծում կատարվել է համապատասխան փոփոխություն 

	
	
	2.Հայեցակարգում ընդգրկել նաև հետևյալ գաղափարը. գործածությունից դուրս եկած շրջակա միջավայրին վնաս պատճառող արտադրատեսակների (ապրանքների) հավաքման և օգտահանման գործառույթները իրականացնող կազամակերպությունները պարտադիր գործեն բոլոր մարզերում` հնարավորության դեպքում նաև բոլոր քաղաքներում և խոշոր համայնքներում:
	Ընդունվել է
	Նախագծում կատարվել է համապատասխան լրացում:

	2.
	ՀՀ ֆինանսների նախարարության 13.12.2016թ
N 01/83-3/27660 գրություն
	1.  Նախագծին կից Հավելվածում նշվում է արտադրողի (ներկրողի) պատասխանատվության ընդլայնման համակարգերի վրա հիմնված վճարների համակարգի ներդրման նպատակով տարբեր երկրների փորձը: Մինչդեռ անդրադարձ չի կատարվում նշված մեխանիզմներից որոնք են ավելի արդյունավետ կիրառելի Հայաստանի Հանրապետության համար: 
	
	Հայեցակարգի մշակաման համար հիմք է հանդիսացել OESD-ի կողմից մշակված <<Ապրանքների էկոլոգիզացման տնտեսական խթանների ստեղծում>> Արևելյան Եվրոպայի երկրների համար մշակված ուղեցույցը /կցվում է/:
 Միաժամանակ, համաձայն ՀՀ կառավարության 22.01.2015 <<Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին>> N2 արձանագրային որոշմամբ հավանության արժանացած հավելվածի 
-5-րդ կետի` Հայեցակարգում ներկայացվում են առաջարկվող քաղաքականության հիմնական դրույթները, 
- 8-րդ կետի Հայեցակարգով հաստատված խնդիրների լուծման լավագույն տարբերակի իրականացման համար հայեցակարգը մշակած մարմինը ձեռնամուխ է լինում դրա իրականացման ռազմավարության մշակմանը:
Ելնելով վերագրյալից` սույն նախագծի 2-րդ կետում կատարվել է համապատասխան լրացում, որով նախատեսվում է համապատասխան ռազմավարության մշակում:

	
	
	2. Առաջարկում ենք Նախագծին կից Հավելվածի IX «Ամփոփ եզրակացություն» մասի 36-րդ կետի 1-ին ենթակետի «է» մասը (գործունեությունը դադարեցրած ընկերությունների գործածությունից դուրս եկած շրջակա միջավայրին վնաս պատճառող արտադրանքի (ապրանքների) հետ կապված ծախսերի պետական բյուջեի միջոցների հաշվին փոխհատուցման դրույթների ընդունման վերաբերյալ) հանել:
Միաժամանակ նպատակահարմար է նախատեսել դրույթ՝ գործունեությունը դադարեցրած ընկերությունների գործածությունից դուրս եկած շրջակա միջավայրին վնաս պատճառող արտադրանքի (ապրանքների) հետ կապված ծախսերի համար ֆինանսավորման աղբյուր սահմանելու վերաբերյալ: Մասնավորապես, նախատեսել արտադրողների (ներկրողների) պատասխանատվության ընդլայնման համակարգերի վրա հիմնված վճարների հաշվին գործածությունից դուրս եկած շրջակա միջավայրին վնաս պատճառող արտադրանքի (ապրանքների) հետ կապված ծախսերի փոխհատուցման նպատակով դրամագլխի ստեղծում:
	Ընդունվել է
	Նախագծում կատարվել է համապատասխան փոփոխություն:

	3.
	ՀՀ առողջապահության նախարարության
13.12.2016թ.

N ԼԱ/13994

գրություն
	1.Նախագծի հավելվածի 9-րդ գլխի  «Ամփոփ եզրակացություն» բաժնի 36-րդ կետով առաջարկվող առաջնահերթ քայլերի 1-ին և 3-րդ ենթակետերը վերաբերվում են օրենսդրական հենքի ստեղծմանը, գործող օրենքներում և այլ իրավական ակտերում փոփոխություններ կատարելուն, ինչից ելնելով առաջարկվում է նշված 2 ենթակետերը միավորել: 2.Առաջարկվող առաջնահերթ քայլերի 2-րդ ենթակետում բերված «Կիրառման և մոնիթորինգի մասով» արտահայտությունը առաջարկվում է խմբագրել և համապատասխանեցնել ենթակետի ա. բ. գ. դ. պարբերություններում բերված բովանդակությանը: Այսպես՝ նշված պարբերություններում մոնիթորինգի հետ կապված որևէ դրույթ չկա, իսկ «կիրառման մասով» արտահայտությունը  հասկանալի չէ:
	Ընդունվել է
	Նախագծում կատարվել է համապատասխան փոփոխություն

	4.
	ՀՀ տրանսպորտի, կապի և տեղեկատվական տեխնոլոգիաների նախարարության 13.12.2016թ.
N  01/15.1/17233 
գրություն 
	Դիտողություններ և առաջարկություններ չկան
	
	

	5.
	ՀՀ գյուղատնտեսության նախարարության 14.06.2016թ.

 N ՍԿ/ԱԲ-2/4862 գրություն
	Դիտողություններ և առաջարկություններ չկան
	
	

	6.
	ՀՀ տնտեսական զարգացման և ներդրումների նախարարության
30.12.2016թ.

N 01/08.1.2/11405 գրությամբ
	1.Ոլորտում առկա վիճակի խորքային վերլուծության ու գնահատման, այդ թվում` գործող կարգավորման անարդյունավետության առանցքային պատճառների նույնա​կա​նացման արդյունքում, ինչը Նախագծում բացակայում է: Այս հարցերին փաս​տաթուղթն անդրադառնում է բավականին վերնաշենքային ձևով` ընդհանուր առմամբ նշելով դաշտում գործող կազմակերպություններին ու համապատասխան ոլորտները:
2.Համադրելի միջազգային փորձի ուսումնասիրության արդյունքում տեղական համատեքստի համար լավագույն կիրառելի տարբերակի նույնականացման կամ այլընտրանքային տարբերակներ լինելու դեպքում` ուժեղ և թույլ կողմերի համե​մատական վերլուծության արդյունքում: Այս տեսակետից հայեցակարգի մի ստվար հատված հանգամանալից անդրադառնում է տարբեր ոլորտներում տարբեր երկրների կողմից կիրառվող մոտեցումներին, այդուհանդերձ, բացակայում է Հայաս​տանում ընդունելի որևէ մոտեցման ներդրման վերաբերյալ առնվազն նախնական առաջար​կությունը կամ տնտեսության ու արտադրական համալիրի առկա միջավայրի որոշակի օբյեկտիվ նկատառումներով ադապտացված մոտեցումը: Հարցի լուծումը դիտարկ​վում է Նախագծի ընդունման արդյունքում իրականացվելիք միջո​ցառումների շրջա​նակում, այնինչ նախնական հնարավոր լուծումների առկա​յությունը թույլ կտա ուրվագծել կարգավորման հավանական դաշտը:

2.Համակարգի ներդրման պարագայում օգուտների և վնասների, ինչպես նաև` առանց​քային շահառուների վրա ազդեցության գնահատումների արդյունքում: 3.Նախագծում (Հավելվածի կետ 32) փաստարկվում է, որ առաջարկվող համակարգի չկիրառման դեպքում ֆինանսական բեռը հիմնականում կրում են գնորդն ու պետությունը, այնինչ դրույթը չի հիմնավորվում համարժեք վերլուծությամբ ու գնահատումներով: Միաժամանակ, բացակայում են գնահատականները ենթադրվող կարգավորումների` արտադրողի և ներմուծողի վրա հնարավոր ազդեցության տեսակետից:

    Հաշվի առնելով վերոնշյալ նկատառումները` Նախագիծն էական լրամշակման կարիք ունի, ինչի արդյունքում միայն հնարավոր կլինի հիմնավորված տեսակետ ձևավորել Հայաստանում առաջարկվող մոտեցման ներդրման նպատակահարմարության վերաբերյալ:
	
	Հայեցակարգի մշակաման համար հիմք է հանդիսացել OESD-ի կողմից մշակված <<Ապրանքների էկոլոգիզացման տնտեսական խթանների ստեղծում>> Արևելյան Եվրոպայի երկրների համար մշակված ուղեցույցը /կցվում է/:
 Միաժամանակ, համաձայն ՀՀ կառավարության 22.01.2015 <<Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին>> N2 արձանագրային որոշմամբ հավանության արժանացած հավելվածի 

-5-րդ կետի` Հայեցակարգում ներկայացվում են առաջարկվող քաղաքականության հիմնական դրույթները, 
- 8-րդ կետի Հայեցակարգով հաստատված խնդիրների լուծման լավագույն տարբերակի իրականացման համար հայեցակարգը մշակած մարմինը ձեռնամուխ է լինում դրա իրականացման ռազմավարության մշակմանը:
Ելնելով վերագրյալից` սույն նախագծի 2-րդ կետում կատարվել է համապատասխան լրացում, որով նախատեսվում է նաև համապատասխան ռազմավարության մշակում:

	7.
	ՀՀ արտակարգ իրավիճակների նախարարության
15.12.2016թ.

N 8/06.2/14383 գրությամբ
	Դիտողություններ և առաջարկություններ չկան
	
	

	8.
	ՀՀ ԿԱ պետական եկամուտների կոմիտեի
29.12.2016թ.

N 01/3-1/40795 գրությամբ
	1.Նախագծի վերնագրում «ներկրողի» բառն անհրաժեշտ է փոխարինել  «ներմուծողի» բառով:
	Ընդունվել է 
	1. Նախագծի վերնագրում և նախագծում «ներկրողի» բառը փոխարինվել է «ներմուծողի» բառով:

	
	
	2. Հայեցակարգի «Ամփոփ եզրակացության» մեջ շարադրված քայլերն առաջարկում ենք ներկայացնել առավել կոնկրետ, հստակ և կանոնակարգված:

	
	3. Սույն նախագծով ներկայացվել են առաջարկվող համակարգի հայեցակարգային մոտեցումները, առավել կոնկրետ և Հայաստանի համար նախընտրելի տարբերկը կներկայացվի Հայեցակարգից բխող ռազմավարությունում: Սույն նախագծի 2-րդ կետում կատարվել է համապատասխան լրացում, որով նախատեսվում է նաև համապատասխան ռազմավարության մշակում:

	
	
	3.Նախագծի հավելվածով սահմանված հայեցակարգի 36-րդ կետի 3-րդ ենթակետով առաջարկվում է կատարել փոփոխություններ և լրացումներ`  ՀՀ հարկային նոր օրենսգրքում` նախատեսելով շրջակա միջավայրին վնաս պատճառող արտադրանքի (ապրանքների) համար գործող բնապահպանական վճարի դրույքաչափերի վերանայում` համապատասխանեցնելով դրանց չափերը գործածությունից դուրս գալուց հետո այդ արտադրանքի (ապրանքների) օգտահանման համար անհրաժեշտ ծախսերի մակարդակի հետ:
	Ընդունվել է
	4. Նախագծի հավելվածով սահմանված հայեցակարգի 36-րդ կետում լրացվել է նոր 3-րդ ենթակետ


